
   
                                                            

 
 

 

CAF MiiRA eta Euskotren elkarlanean ari dira 
trenek sortutako zarata murrizteko proiektu 
batean 

CAF MiiRA lider globala da trenbide-sektorerako muntatutako ardatzen soluzio integraletan, 
eta lankidetza estrategikoa iragarri du Euskotrenekin, Euskadiko erreferentziazko garraio-
operadorearekin, bere tren-flotan gurpilak intsonorizatzeko sistema berritzaileak probatzeko. 

Trenen gurpilek sortzen duten zarata nabarmen murriztea helburu duen irtenbide bat 
aplikatzean oinarritzen da aliantza hori, honela, trenbideetatik gertu bizi diren pertsonen bizi-
kalitatea hobetuz. 

CAF MiiRA gurpilen, ardatzen eta ardatz muntatu osoen fabrikatzaile ezagunak irtenbide 
integralak eskaintzen dizkio merkatuari errodadura-sistemen diseinuan, fabrikazioan eta 
mantentze-lanetan. Trenbideen sektorean duen eskarmentuak eta lidergoak garraioaren 
eraginkortasuna eta iraunkortasuna hobetzen duten irtenbide berritzaileak garatzeko duen 
gaitasuna babesten dute. 

"CAF MiiRAn, trenbideen sektorean bikaintasunarekin eta etengabeko berrikuntzarekin dugun 
konpromisoak harrotzen gaitu", adierazi zuen Julio Galipienzo CAF MiiRAko I+Gko 
arduradunak. "Euskotrenekin dugun lankidetza estrategiko honek aukera ematen digu gure 
gaitasunak eta ezagutzak batzeko, bidaiarien bidaia-esperientzia hobetzeko eta ingurumen-
inpaktua murrizteko irtenbide aurreratuak garatzeko". 

CAF MiiRA, CAF Taldearen zati gisa, ikerketarekin eta garapenarekin duen konpromiso 
sendoagatik nabarmentzen da, baita jasangarritasunaren eta ingurumen-erantzukizunaren 
printzipioetan duen dedikazioagatik ere. Funtsezko balio horiek beren ekintzak bideratzen 
dituzte eta trenbideko garraioaren eraginkortasuna eta iraunkortasuna hobetuko dituzten 
konponbideak bilatzera bultzatzen dituzte. 

Luis Lasak, CAF MiiRAko Prozesu Berezien arduradunak, enpresak sektorean duen lidergoa 
nabarmendu zuen: "CAF MiiRA gurpil-soluzioen, ardatz eta ardatz muntatu osoen fabrikatzaile 
liderra da. Bikaintasunarekin dugun konpromisoak trenbide sistemaren errendimendua eta 
segurtasuna optimizatzen duten irtenbide berritzaileak eskaintzea ahalbidetzen digu ". 

Bestalde, Euskotrenek Euskadiko erreferentziazko garraio-operadore gisa duen posizioa 
sendotu du, kalitatean, iraunkortasunean, eraginkortasunean eta segurtasunean oinarritutako 
zerbitzu publikoa eskainiz. Euskal Autonomia Erkidegoko trenbide-garraioaren 
berrikuntzarekin eta etengabeko hobekuntzarekin duen konpromisoak eraman du lankidetza 
estrategiko hau CAF MiiRArekin. 

"CAF MiiRArekin egindako aliantza hau urrats garrantzitsua da Euskadiko trenbide-garraioa 
hobetzeko konponbideak bilatzeko", adierazi zuen Pilar Rosado Euskotreneko Material 
Gurpildunaren arduradunak. "Elkarrekin lan egingo dugu eragin akustikoa murriztuko duten 
eta gure trenen errendimendu orokorra hobetuko duten sistema berritzaileak garatu eta 
ezartzeko, erabiltzaileen eta ingurunearen mesedetan". 



 
 

  
 
CAF MiiRAren eta Euskotrenen arteko lankidetza ez da ekimen puntual horretara mugatzen, 
baizik eta epe luzerako aliantza gisa ezartzen da. Bi erakundeek trenbide-garraioa hobetzeko 
ikuspegia partekatzen dute, iraunkortasuna, efizientzia eta berrikuntza sustatuz. 
Euskotreneko trenen flotan gurpilak intsonorizatzeko sistema hori ezartzea mugarri 
garrantzitsua da bi konpainiek berrikuntzaren, jasangarritasunaren eta herritarren 
ongizatearen alde elkarrekin duten konpromisoan. 

CAF MiiRAri buruz 

CAF MiiRA, mundu mailan, trenbide industriako errodadura sistemetarako soluzio integralen 
hornitzaile liderra da. Enpresak zerbitzu sorta zabala eskaintzen du, diseinutik eta fabrikaziotik 
hasi eta muntatutako ardatz osoen mantentze-lanetaraino, erreduktoreak barne, tren mota 
guztietarako. Gainera, CAF MiiRAk ebaluazio teknologikoko, ikuskapenetako eta bizi-zikloaren 
optimizazioaren analisiko zerbitzu espezializatuak eskaintzen ditu. 

Jasangarritasunaren aldeko konpromisoan, CAF MiiRA trantsizio-prozesu batean dago, eta 
alderdi hori ardatz estrategikoetako bat bihurtu da, bere konponbideen optimizazioa eta 
lehiakortasuna etengabe bilatzearekin batera, bezeroen baldintzak betez eta prozesuaren 
etapa guztietan gogobetetzea bermatuz. 

Eusko Trenbideak-Ferrocarriles Vascos, S.A.ri buruz (Euskotren) 

Euskotren Euskadiko erreferentziazko garraio-operadore gisa finkatu da 40 urtez. Kalitatean, 
iraunkortasunean, eraginkortasunean eta segurtasunean oinarritutako zerbitzu publiko baten 
eskaintzarekin, urtean milioika pertsonaren desplazamendu-beharrak asetzen ditu. Bizkaian 
eta Gipuzkoan gaur egun kudeatzen diren lurraldearteko bost tren-linea eta metro-linea bat, 
Larreinetako funikularra (Trapagaran, Bizkaia), bi tranbia-zerbitzu (Bilbo eta Gasteiz) eta 
hainbat autobus-linea (Bizkaia eta Gipuzkoa) dira Euskotrenen ibilbidea bermatzen dutenak. 
Garraio publikoaren aldeko apustu irmoa, Euskadiko mugikortasunaren ardatz egituratzailea 
den aldetik, etorkizunerantz urrats sendoz aurrera egiten duena, Euskotren gaur egun den 
bezala bihurtu duten mugarri txiki eta handi guztiak ahaztu gabe. Bere historia zaintzeko, 
etorkizuneko estrategia sendoak markatzeko, Euskotrenek Azpeitiako (Gipuzkoa) 
Trenbidearen Euskal Museoa ere kudeatzen du. Informazio gehiago: www.euskotren.eus. 


